
ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒧᑦ 

 

 

I. ᐱᔪᓐᓇᖅᑎᑦᓯᔪᖅ ᐱᖁᔭᖅ, ᐱᔾᔪᑎᖏᑦ ᐊᒻᒪ ᐱᓕᕆᐊᒃᓴᕆᑎᑕᐅᔪᑦ 

  

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒧᑦ ᐋᖅᑭᒃᑕᐅᓯᒪᔪᑦ ᒪᓕᒃᑐᒍ 

ᑎᑎᕋᖅᓯᒪᓂᐊ 61 ᑖᒃᑯᓇᓂ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᓴᐳᔾᔭᐅᓯᒪᓂᖏᓐᓄᑦ 

ᑲᓐᖑᓇᖅᑑᒋᐊᓖᑦ ᐱᖁᔭᖓᑦ.  ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 

ᐊᑐᖃᑦᑕᖅ ᐊᔾᔨᒌᓐᖏᑦᑐᓂᒃ ᐱᔪᓐᓇᐅᑎᒥᓂᒃ ᐊᒻᒪ ᐱᓕᕆᐊᒃᓴᒥᓂᒃ ᐊᑖᒍᑦ ᐱᖁᔭᐃᑦ, 

 

ᑖᒃᑯᐊ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᒋᐊᓖᑦ ᐱᖁᔭᐃᑦ 

ᑎᒍᔭᐅᓚᐅᖅᑐᑦ ᓄᓇᕗᒧᑦ ᐊᐃᐳᕈ 1, 1999. ᐋᖅᑭᒋᐊᖅᑕᐅᓯᒪᔪᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ 

ᖃᑦᓯᑲᓪᓚᐃᖅᑐᓂ ᐊᕐᕌᒍᓂ ᐊᕙᑎᓂ.  ᑖᒃᑯᐊ ᐱᖁᔭᐃᑦ ᓇᓗᓇᐃᔭᐃᔪᑦ ᒪᓕᒋᐊᓕᖕᓂᑦ ᐱᓪᓗᒋᑦ 

ᑲᑎᖅᓱᐃᓂᖅ, ᐊᑐᕐᓂᖅ ᐊᒻᒪ ᓴᖅᑭᑎᑦᓯᓂᖅ ᑐᑭᓯᒋᐊᕈᑎᒃᓴᓂᒃ ᐱᓪᓗᒋᑦ ᐊᑐᓃᖅᑐᑦ ᐃᓄᐃᑦ ᓄᓇᕗᒥ 

ᒐᕙᒪᒃᑯᑦ ᑎᒥᖁᑎᖏᓐᓄᑦ.  ᓇᓗᓇᐃᔭᐃᖕᒥᔪᖅ ᒪᓕᒋᐊᓕᖕᓂᑦ ᑕᖅᑲᒃᑯᐊ ᐃᓄᐃᑦ 

ᑐᒃᓯᕋᐅᑎᒋᔪᓐᓇᖅᑕᖏᓐᓂᒃ ᐊᑐᕈᒪᓗᑎᒃ ᑕᖅᑲᒃᑯᓄᖔᖓᔪᓂᒃ ᑎᑎᕋᖅᓯᒪᔪᖁᑎᓂᒃ.  

 

ᑖᒃᑯᐊ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᕿᒥᕐᕈᕙᒃᑐᑦ ᐃᓱᒪᓕᐅᕈᑕᐅᔪᓂᒃ 

ᒐᕙᒪᒃᑯᑦ ᑎᒥᖁᑎᖏᓐᓄᑦ ᐱᔾᔪᑎᒋᓪᓗᒋᑦ ᑐᒃᓯᕋᐅᑕᐅᔪᑦ ᐊᑐᕈᒪᔪᓂᒃ ᑎᑎᖅᑲᖁᑎᓂᒃ ᐊᒻᒪ 

ᐊᑐᓕᖁᒃᓴᓕᐅᖅᑎᐅᓪᓗᓂ ᐊᑐᓂ ᕿᒥᕐᕈᓂᖃᓚᐅᖅᑐᓂ. ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᕿᒥᕐᕈᔪᓐᓇᕐᒥᔪᖅ ᑕᒪᒃᑯᐊ  ᒐᕙᒪᒃᑯᑦ ᑎᒥᖁᑎᖏᑦᑕ 

ᑲᑎᖅᓱᖅᑕᕕᓂᖏᓐᓂᒃ, ᐊᖅᑕᖏᓐᓂᒃ ᐅᕝᕙᓘᓐᓃᑦ ᓴᖅᑭᑎᑕᖏᓐᓂᒃ ᐃᖕᒥᒨᖅᑐᓂᒃ ᑐᒃᓯᒋᐊᕈᑎᒃᓴᓂᒃ 

ᐊᑭᕋᖅᑐᖅᑐᓂ ᑖᒃᑯᓂᖓ ᐱᖁᔭᕐᓂᑦ.  ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 

ᐱᓕᕆᐊᒃᓴᖃᖅᑎᑕᐅᖕᒥᔪᖅ ᓴᖅᑭᔮᖅᑎᑦᓯᒋᐊᖃᕐᓂᕐᒥᑦ ᑐᓐᖓᕕᒋᔭᖏᓐᓂᒃ ᑖᒃᑯᐊ ᐱᖁᔭᐃᑦ ᐊᑐᕐᓗᓂ 

ᑕᖅᑲᒃᑯᓂᖓ ᐃᓕᓐᓂᐊᖅᑎᑦᓯᕙᓪᓕᐊᓂᕐᒥᑦ.  ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇ ᐱᓕᕆᐊᒃᓴᖃᖅᑎᑕᐅᖕᒥᔪᖅ ᐱᑕᖃᖅᑎᑦᓯᒋᐊᖃᖅᑐᓂ ᒐᕙᒪᒃᑯᓐᓄᑦ ᐅᖃᐅᓯᒃᓴᓂᒃ ᐊᒻᒪ 

ᐊᑐᓕᖁᔭᒃᓴᓂᒃ ᐱᔾᔪᑎᒋᓐᓗᒋᑦ ᐱᖁᔭᒃᓴᑦ ᐊᒻᒪ ᐊᓯᖏᓐᓄᑦ ᒐᕙᒪᒃᑯᑦ ᐱᒋᐊᖅᑎᓯᒪᔭᖏᓐᓄᑦ ᐊᒃᑐᐃᔪᓂᒃ 

ᑖᒃᑯᓂᖓ ᑐᑭᓯᒋᐊᕈᑎᖃᕈᓐᓇᕐᓂᕐᒧᖅ ᐅᕝᕙᓘᓐᓃᑦ ᐊᐅᓚᑕᐅᓂᖏᓐᓂᒃ ᐃᖕᒥᒨᖓᔪᑦ ᑐᑭᓯᒋᐊᕈᑎᒃᓴᑦ 

ᑎᒍᒥᐊᖅᑕᖏᑦ ᒐᕙᒪᒃᑯᑦ ᑎᒥᖁᑎᖏᑦᑕ. 

 

ᑕᒡᕙᓂ 2017, ᑖᒃᑯᐊ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᒋᐊᓖᑦ 

ᐱᖁᔭᑦ ᐋᖅᑭᒋᐊᖅᑕᐅᓚᐅᖅᑐᑦ ᒪᓕᒐᓕᐅᕐᕕᖕᒧᑦ ᐊᖏᓪᓕᒋᐊᖅᑕᐅᓪᓗᓂ ᑐᑭᖓ ᑖᒃᑯᐊ “ᒐᕙᒪᒃᑯᑦ 

ᑎᒥᖁᑎᖏᑦ” ᐃᓚᐅᑎᑦᓯᖁᓪᓗᒋᑦ “ᑎᒥᐅᔪᓂᒃ, ᑲᑎᒪᔨᓂᒃ, ᖃᐅᔨᒐᓱᐊᖅᑐᓂᒃ, ᑯᐊᐳᕇᓴᓂᒃ, ᐊᓪᓚᒡᕕᖕᓂᑦ, 

ᓄᓇᓕᐅᔪᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑎᒃᑯᐊᖅᑕᐅᓯᒪᔪᓂᒃ ᑕᒡᕙᓂ ᒪᓕᒋᐊᓕᖕᓂ.”  ᐱᑕᖃᕐᒪᑦ 25-ᓂᒃ 

ᓄᓇᓕᐅᔪᓂᒃ ᓄᓇᕗᒥ.  ᐱᒋᐊᖅᑐᒍ ᐊᐅᒍᓯ 2019, ᑕᐃᒃᑯᐊ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᒋᐊᓖᑦ ᐱᖁᔭᕐᓂ ᒪᓕᒋᐊᓖᑦ ᓱᓕ ᐋᖅᑭᒋᐊᖅᑕᐅᓚᐅᓐᖏᑦᑐᑦ 

ᑎᒃᑯᐊᖅᑕᐅᓯᒪᔪᑦ ᓄᓇᓖᑦ ᐃᓱᒪᒋᔭᐅᒐᔭᕐᓂᖏᓐᓄᑦ “ᒐᕙᒪᒃᑯᑦ ᑎᒥᖁᑎᖏᓐᓂᒃ” ᐊᑖᒍᑦ ᐱᖁᔭᑦ.  ᑭᓯᐊᓂ, 

ᓂᕆᒍᓐᓇᖅᑐᑦ ᑖᒃᑯᐊ ᐃᓚᓕᐅᑎᑕᐅᒃᐸᑕ ᖃᖓᐅᓕᖅᐸᑦ ᑖᒃᑯᐊ ᐊᒃᑐᐃᒻᒪᕆᖕᓂᐊᖅᑐᑦ ᐱᓕᕆᐊᒃᓴᖏᓐᓂᒃ 

ᑖᑦᓱᒪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ. 

II. ᓵᑕᒃᓴᐅᓂᖅ ᒪᓕᒐᓕᐅᕐᕕᖕᒧᑦ ᐊᒻᒪ ᒪᓕᒐᑎᒍᑦ ᐅᓂᒃᑳᖃᑦᑕᕆᐊᖃᕐᓂᖅ 

 

ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᑎᒃᑯᐊᖅᑕᐅᕙᒃᑦ ᓄᓇᕗᑦ ᑲᒥᓯᓇᖓᓄᑦ 

ᒪᓕᒃᑐᒍ ᒪᓕᒐᓕᐅᕐᕕᐅᑉ ᐊᑐᓕᖁᔭᖏᑦ ᑕᓪᓕᒪᓄᑦ ᐊᕐᕌᒍᓄᑦ ᐊᓪᓚᒡᕕᖕᒦᓐᓂᐊᕐᓗᓂ.  ᑖᓐᓇ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐊᓪᓚᒡᕕᖕᒦᓐᓂᐊᖅᑐᖅ ᐱᑦᓯᐊᕐᓂᓕᒫᖓᓂ. 

 

ᑖᒃᑯᐊ ᑲᑎᒪᔨᓕᕆᔨᖏᑦ ᒪᓕᒐᓕᐅᕐᕕᐅᑉ ᐊᖏᕈᑎᖃᖅᑎᐅᔪᑦ ᐊᑭᓕᖅᑐᖅᑕᐅᔾᔪᑎᓂ ᐊᒻᒪ 

ᑮᓇᐅᔭᖅᑎᒃᓴᖏᓐᓂᒃ ᐃᓘᓐᓇᑎᒃ ᐃᖕᒥᒃᑰᖅᑐᑦ ᑎᒃᑯᐊᖅᑕᐅᓯᒪᔪᑦ.  ᖃᖓᐅᓕᕌᖓᑦ ᑖᒃᑯᐊ ᑲᑎᒪᔨᓕᕆᔩᑦ 

ᓴᖅᑭᑎᑦᓯᔪᓐᓇᖅᑐᑦ ᑎᓕᐅᕆᔾᔪᑎᓂᒃ ᐱᔾᔪᑎᒋᓪᓗᒍ ᐊᐅᓚᓂᖏᑦ ᑕᒪᒃᑯᐊ ᐃᖕᒥᒃᑰᖅᑐᑦ ᑎᒃᑯᐊᖅᑕᐅᓯᒪᔪᑦ 

ᐱᓪᓗᒋᑦ ᑮᓇᐅᔭᐃᑦ ᐊᐅᓚᑕᐅᓂᖏᑦ, ᐃᖅᑲᓇᐃᔭᖅᑎᓂᒃ ᐊᐅᓚᑦᓯᓂᖅ, ᑳᓐᑐᕌᒃᑎᑦᓯᓂᖅ ᐊᒻᒪ ᓂᐅᕕᕐᓂᖅ. 

 

ᐊᑖᒍᑦ ᑎᑎᕋᖅᓯᒪᓂᐊᑕ 68 ᑖᒃᑯᓇᓂ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᓴᐳᔾᔭᐅᓯᒪᓂᖏᓐᓄᑦ 

ᑲᓐᖑᓇᖅᑑᒋᐊᓖᑦ ᐱᖁᔭᑦ ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 

ᑐᓂᓯᒋᐊᖃᖅᑎᑕᐅᔪᖅ ᐊᕐᕌᖑᑕᒫᖅᓯᐅᑎᓂᒃ ᐅᓂᒃᑳᓂᒃ ᐅᖃᖅᑎᖓᓐᓄᑦ ᒪᓕᒐᓕᐅᕐᕕᐅᑉ ᐱᓪᓗᒋᑦ 

ᐱᓕᕆᐊᕆᓯᒪᔭᖏᑦ ᐅᕝᕙᓘᓐᓃᑦ ᐊᓪᓚᒡᕕᐊᑕ ᐊᕐᕌᒎᓚᐅᖅᑐᒥ.  ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᐃᓗᓕᖃᕈᓐᓇᖅᑐᑦ ᐊᑐᓕᖁᔭᕐᓂᒃ ᐋᖅᑭᒋᐊᖁᔨᓂᕐᒧᑦ ᐱᖁᔭᒃᓴᓂᒃ ᐊᒻᒪ ᐊᓯᖏᓐᓂᒃ.  ᑖᒃᑯᐊ 

ᐊᕐᕌᖑᑕᒫᖅᓯᐅᑎᓂᒃ ᐅᓂᒃᑳᑦ ᓴᖅᑭᑎᑕᐅᕙᒃᑐᑦ ᒪᓕᒐᓕᐅᕐᕕᖕᒧᑦ.  ᖃᖓᐅᓕᕌᖓᑦ ᑖᓐᓇ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ  ᐋᖅᑭᒃᓱᐃᔪᓐᓇᖅᑐᖅ ᐊᒻᒪ ᑐᓂᓯᓗᓂ 

ᒪᐅᓇᑐᐃᓐᓇᖅ ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ. 

 

ᒪᓕᒃᑐᒋᑦ ᐊᖏᕈᑕᐅᓯᒪᔪᑦ ᖃᓄᐃᓕᖓᔾᔪᑎᖏᑦ ᐱᓕᕆᐊᒃᓴᑦ, ᑖᓐᓇ ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᑦ 

ᓇᐅᑦᓯᖅᑐᕐᓂᕐᒧᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓂᒃ ᐊᒻᒪ ᑮᓇᐅᔭᓕᕆᔾᔪᑎᖏᓐᓂᒃ (OGOPA) 

ᑕᓚᕖᓴᒃᑰᑦᓴᐅᑎᒋᓪᓗᑎᒃ ᓈᓚᒃᑎᑦᓯᖃᖃᑦᑕᖅᑐᑦ ᐱᓪᓗᒋᑦ ᐅᓂᒃᑳᖏᑦ ᑖᑦᓱᒪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ.  ᑕᒪᓐᓇ ᓈᓚᒃᑎᑦᓯᓂᖅ ᒪᑐᐃᖓᕙᒃᑐᑦ ᑕᖅᑲᒃᑯᓄᖓ.  

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓂᕆᐅᒋᔭᐅᔪᖅ ᓯᕗᕌᓅᕐᓂᐊᕐᓂᖓᓂᒃ 

ᑲᑎᒪᔨᕋᓛᑦ ᑭᐅᔾᔪᑎᖃᕐᓗᓂ ᐃᓗᓕᖏᓐᓃᑦᑐᓂᒃ ᐅᓂᒃᑳᖓᑕ ᐊᒻᒪ ᑭᐅᔪᓐᓇᖁᓪᓗᒍ ᐊᐱᖅᓲᑕᐅᔪᓂᒃ 

ᑲᑎᒪᔨᖏᓐᓂᒃ ᑲᑎᒪᔨᕋᓛᑦ.  ᑖᒃᑯᐊ ᑲᑎᒪᔨᕋᓛᑦ ᑐᓂᓯᓕᕆᓪᓗᑎ ᓇᖕᒥᓂᖅ ᐅᓂᒃᑳᒥᓂᒃ ᒪᓕᒐᓕᐅᕐᕕᖕᒧᑦ. 

 

 

III. ᓇᓗᓇᐃᔭᖅᓯᒪᔪᑦ ᓵᑕᐅᒍᑕᐅᔪᓐᓇᖅᑐᑦ 

 

ᑖᒃᑯᐊ ᑭᒡᒐᖅᑐᐃᖏᑦᑐᑦ ᑎᑎᕋᖅᓯᒪᔪᓕᒫᓂᒃ ᐱᓕᕆᐊᒃᓴᖏᓐᓂᒃ ᑖᑦᓱᒪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ.  ᑕᒪᒃᑯᐊ ᓵᑕᐅᔾᔪᑕᐅᔪᓐᓇᖅᑦ ᖃᐅᔨᔾᔪᑎᒃᓴᐅᖕᒪᑕ ᖃᓄᑎᒋ 

ᐱᓕᕆᑦᓯᐊᓂᐅᔪᓄᑦ ᖃᐅᔨᒋᐊᕈᑕᐅᒐᔭᖅᑐᑦ ᕿᒥᕐᕈᓗᒋᑦ ᓯᕗᒻᒧᐊᑦᓯᐊᕐᒪᖔᑦ ᑖᓐᓇ ᐃᖕᒥᒃᑰᖅᑐᖅ 

ᑎᒃᑯᐊᖅᑕᐅᓯᒪᔪᖅ.  ᐱᐊᓂᒃᓯᒪᔪᑦ ᐊᒻᒪ ᓇᓗᓇᐃᔭᐃᔪᑦ ᐱᓕᕆᐊᕆᒋᐊᖃᖅᑕᖏᓐᓂᒃ, ᑲᒪᒋᔭᒃᓴᖏᓐᓂᒃ, 

ᐱᔪᓐᓇᐅᑎᖃᕐᕕᖏᓐᓂᒃ ᐊᒻᒪ ᒪᓕᒐᑎᒍᑦ ᐊᑐᕆᐊᓕᖏᓐᓂᒃ ᐃᓂᖓᑕ ᑖᑦᓱᒪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅ ᐃᓗᐊᓃᑦᑐᑦ ᑖᒃᑯᐊ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᑦ. 

 

 ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐋᖅᑭᒃᓱᐃᓂᐊᖅᐳᖅ ᓲᕐᓗ 

ᑕᑕᑎᕆᐊᓕᖕᓂᑦ ᐊᒻᒪ ᐃᓕᖅᑯᓯᐅᓂᐊᖅᑐᓂᒃ ᐊᑐᖅᑕᐅᒋᐊᓖᑦ ᐱᓕᕆᐊᒃᓴᒥᓂᒃ 

ᐱᓕᕆᐊᖃᕈᓐᓇᖁᓪᓗᒍ ᐊᑖᒍᑦ ᑖᒃᑯᐊ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᖅ. 

 ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ, ᑐᒃᓯᕋᖅᑐᖃᖅᐸᑦ, 

ᐱᑕᖃᖅᑎᑦᓯᓂᐊᖅᑐᖅ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ ᐅᖃᐅᓯᑐᐃᓐᓇᒃᑯᑦ ᐅᖃᐅᔾᔨᒋᐊᕐᓗᓂ 

ᐊᑐᓃᖅᑐᓄᑦ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᖕᒥ ᐱᔾᔪᑎᒋᓪᓗᒋᑦ ᐱᓕᕆᐊᒃᓴᓂ ᐊᒻᒪ ᐱᔪᓐᓇᐅᑎᓂ 

ᐊᑖᒍᑦ ᑖᒃᑯᐊ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᓴᐳᔾᔭᐅᓯᒪᓂᖏᓐᓄᑦ ᑲᓐᖑᓇᖅᑑᒋᐊᓖᑦ 

ᐱᖁᔭᑦ. 

 

 ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᕿᒥᕐᕈᓂᖃᖃᑦᑕᕐᓂᐊᖅᑐᖅ 

ᐊᒻᒪ ᐅᓂᒃᑳᓕᐅᕐᓗᓂ ᐊᒻᒪ ᐊᑐᓕᖁᔭᒃᓴᓕᐅᕐᓗᓂ ᒪᓕᒡᓗᒋᑦ ᓇᓗᓇᐃᖅᑕᐅᓯᒪᔪᑦ ᑕᒡᕙᓂ 

ᑎᑎᕋᖅᓯᒪᓂᐊᓂ 28-36 ᑖᒃᑯᓇᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᓴᐳᔾᔭᐅᓯᒪᓂᖏᓐᓄᑦ 

ᑲᓐᖑᓇᖅᑑᒋᐊᓖᑦ ᐱᖁᔭᑦ ᐱᔾᔪᑎᒋᓗᒋᑦ ᐃᓱᒪᓕᐅᕈᑕᐅᔪᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑐᕌᖓᔪᑦ 

ᑐᒃᓯᕋᐅᑎᖃᕐᓂᕐᒧᑦ ᐊᑐᕈᒪᓗᓂ ᑎᑎᖅᑲᖁᑎᒋᕙᐅᔪᓂᒃ ᐅᕝᕙᓘᓐᓃᑦ ᑕᒻᒪᖅᓯᒪᔪᓂᒃ 

ᐋᖅᑭᒋᐊᖁᔨᓗᓂ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ. 

 

 ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᕿᒥᕐᕈᖃᑦᑕᕐᓂᐊᖅᐳᖅ ᐊᒻᒪ 

ᐅᓂᒃᑳᓕᐅᕈᑎᒋᓗ ᒋᑦ ᐊᒻᒪ ᐊᑐᓕᔭᒃᓴᓕᐅᕐᓗᓂ ᒪᓕᒡᓗᒋᑦ ᓇᓗᓇᔭᖅᑕᐅᓯᒪᔪᑦ ᑎᑎᕋᖅᓯᒪᓂᐊᓂ 

49.1 ᑎᑭᓪᓗᒍ 49.14 of the ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᓴᐳᔾᔭᐅᓯᒪᓂᖏᓐᓄᑦ 

ᑲᓐᖑᓇᖅᑑᒋᐊᓖᑦ ᐱᖁᔭᑦ ᐱᔾᔪᑎᒋᓪᓗᒋᑦ ᒪᓕᓐᖏᓐᓂᕋᕈᑕᐅᔪᑦ ᐱᖁᔭᕐᓂᒃ ᐱᓪᓗᒋᑦ 

ᑲᑎᖅᓱᐃᓂᖅ, ᐊᑐᕐᓂᖅ ᐊᒻᒪ ᓴᖅᑭᑎᑦᓯᓂᖅ ᐃᖕᒥᒨᖓᔪᓂᒃ ᑐᑭᓯᒋᐊᕈᑎᒃᓴᓂᒃ ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᑎᒍᒥᐊᖅᑕᐅᔪᑦ. 

 

 ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐋᖅᑭᐅᒪᑎᑦᓯᓂᐊᖅᐳᖅ 

ᐅᓂᒃᑳᖅᓯᒪᔪᓂᒃ ᑭᒡᓕᓯᓂᐊᕈᑎᓂᒃ ᐊᒻᒪ ᑎᑎᖅᑲᖁᑎᓂᒃ ᐱᔾᔪᑎᒋᓪᓗᒋᑦ ᐊᕐᕌᒍᒥ 

ᐱᓕᕆᐊᕆᓯᒪᔭᖏᑦ ᐊᓪᓚᒡᕕᖕᒥᓂ. 

 

 ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐃᒪᓐᓂᐊᖅᐳᖅ ᒪᓕᒡᓗᒍ 

ᑎᑎᕋᖅᓯᒪᓂᐊ 68 ᑖᒃᑯᓇᓂ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᓴᐳᔾᔭᐅᓯᒪᓂᖏᓐᓄᑦ 

ᑲᓐᖑᓇᖅᑐᓕᕆᓂᕐᒧᑦ ᐱᖁᔭᑦ, ᐋᖅᑭᒃᓱᐃᓗᓂ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᕐᓗᓂ 

ᒪᓕᒐᓕᐅᕐᕕᖕᒧᑦ. ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 

ᐃᒪᐃᓐᓂᐊᖅᐳᑦ ᖃᐃᖁᔭᐅᒍᓂ, ᓯᕗᕌᓅᕐᓗᓂ ᓈᒻᒪᒃᑐᓄᑦ ᑲᑎᒪᔨᕋᓛᖏᓐᓄᑦ ᒪᓕᒐᓕᐅᕐᕕᐅᑉ 

ᑭᐅᔭᖅᑐᕐᓗᒋᑦ ᐃᓗᓕᖏᑦ ᐅᓂᑳᖓᑕ ᐊᒻᒪ ᑭᐅᖃᑦᑕᖁᓪᓗᒍ ᐊᐱᖅᑯᑎᖏᓐᓂᒃ ᑲᑎᒪᔩᑦ 

ᑲᑎᒪᔨᕋᓛᓂ ᑕᓚᕖᓴᒃᑯᑦ ᑕᑯᒃᓴᐅᑦᓴᐅᑎᒋᔪᓂ. 

 

 ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ  ᐃᒪᐃᓐᓂᐊᖅᐳᖅ, ᑐᒃᓯᕋᖅᐸᑕ 

ᑲᑎᒪᔨᓕᕆᔩᑦ ᐅᕝᕙᓘᓐᓃᑦ ᑲᑎᒪᔨᕋᓛᖏᑦ ᒪᓕᒐᓕᐅᕐᕕᐅᑉ, ᐱᑕᖃᖅᑎᑦᓯᓗᓂ ᑎᑎᕋᖅᓯᒪᔪᓂᒃ 

ᑐᓂᒐᒃᓴᓂᒃ ᐱᔾᔪᑎᖃᖅᑐᓂᒃ ᐱᖁᔭᒃᓴᓂᒃ ᐃᓱᒪᒃᓴᖅᓯᐅᕈᑕᐅᔪᓂᒃ ᒪᓕᒐᓕᐅᕐᕕᖕᒧᑦ. 

 

 ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐃᒪᐃᓐᓂᐊᖅᐳᖅ 

ᐱᓕᕆᖃᑎᖃᕐᓗᓂ ᓄᓇᕗᑦ ᒐᕙᒪᖏᑦᑕ ᐊᐅᓚᑦᑎᔨᐊᓂᒃ ᐊᑐᕈᓐᓇᕐᓂᕐᒧᑦ ᑭᓯᒋᐊᕈᑎᒃᓴᓂᒃ ᐊᒻᒪ 

ᓴᐳᔾᔭᐅᓯᒪᓂᖏᓐᓂᒃ ᑲᓐᖑᓇᖅᑐᓕᕆᓂᖅ ᐱᔾᔪᑎᒋᓗᒋᑦ ᐃᓕᓐᓂᐊᕆᐊᖃᕐᓂᖏᑦ ᐃᓚᐅᔪᑦ 

ᑕᖅᑲᒃᑯᓂᖓ ᐱᔨᑦᓯᖅᑎᓄᑦ, ᐅᖃᐅᓯᒃᓴᖃᕐᓗᓂ ᐱᓗᒋᑦ ᐱᖁᔭᓕᐊᖑᒍᒪᔪᑦ ᐊᒻᒪ ᐊᓯᖏᑦ 

ᑕᒪᑐᒧᖓ ᑐᕌᖓᔪᑦ. 

 

 ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐋᖅᑭᒃᓱᐃᓂᐊᖅᐳᖅ ᐊᒻᒪ 

ᐱᑕᖃᖅᑎᑦᓯᓗᓂ ᑐᑭᓯᒋᐊᕈᑎᒃᓴᓂᒃ ᐃᑲᔫᑎᒃᓴᓂᒃ ᑕᖅᑲᒃᑯᐊ ᑐᑭᓯᐅᒪᖁᓪᓗᒋᑦ ᐱᓕᕆᐊᖏᓐᓂᒃ 

ᑖᑦᓱᒪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ. ᑕᒪᒃᑯᐊ ᐃᑲᔫᑎᒃᓴᑦ 

ᐊᑐᖅᑕᐅᔪᓐᓇᕐᓂᐊᖅᑐᑦ ᑕᖅᑲᒃᑯᓄᖓ ᐅᓪᓗᒥᒨᖓᔪᑦ ᐃᑭᐊᖅᑭᕕᐊᓂ.  ᑕᒪᒃᑯᐊ 

ᐃᑭᐊᖅᑭᕕᖕᒦᑦᑐᑦ ᐃᓚᖃᕐᓂᐊᖅᑐᑦ ᓲᕐᓗ ᑖᒃᑯᐊ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᕿᒥᕐᕈᒍᓐᓇᕐᓗᑎᒃ ᐊᑐᓕᖁᔭᐅᔪᓂᒃ, ᒐᕙᒪᒃᑯᑦ 

ᑭᐅᔾᔪᑎᖏᓐᓂᒃ ᑖᒃᑯᓄᖓ ᕿᒥᕐᕈᒍᓐᓇᕐᓗᑎᒃ ᐊᑐᓕᖁᔭᐅᔪᓂᒃ , ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᒻᒪ 

ᒪᐅᓇᑐᐃᓐᓇᖅ ᐅᓂᒃᑳᓕᐊᕆᓯᒪᔪᑦ. 

 

 ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐃᒪᐃᓐᓂᐊᖅᐳᖅ 

ᐱᓕᕆᐊᖃᕐᓗᓂ ᓲᕐᓗ ᐊᓯᖏᓐᓂᒃ ᑕᖅᑲᒃᑯᓄᖓ ᐃᓕᓴᐃᔾᔪᑎᒃᓴᓂᒃ ᐱᒋᐊᖅᑎᑕᐅᔪᓂᒃ 

ᓈᒻᒪᒃᑐᕆᔭᒥᓂᒃ ᒪᓕᒡᓗᒋᑦ ᐃᑲᔫᑎᒃᓴᑦ ᓴᓂᕐᕙᖅᑕᐅᓯᒪᔪᑦ ᐊᓪᓚᒡᕕᐊᑕ ᐱᓕᕆᐊᒃᓴᖏᓐᓄᑦ. 

 

 

IV. ᑮᓇᐅᔭᖅᑑᑎᒃᓴᑦ 

 

ᑖᒃᑯᐊ ᑲᑎᒪᔨᓕᕆᔨᖏᑦ ᒪᓕᒐᓕᐅᕐᕕᐅᑉ ᐊᖏᕈᑎᖃᖅᐸᒃᑦ ᑖᒃᑯᓂᖓ ᐊᑭᓕᖅᑐᖅᑕᐅᔾᔪᑎᒃᓴᓂᒃ ᐊᒻᒪ 

ᑮᓇᐅᔭᖅᑑᑎᒃᓴᓂᒃ ᐃᖕᒥᒃᑰᖅᑐᓕᒫᓄᑦ ᑎᒃᑯᐊᖅᑕᐅᓯᒪᔪᓄᑦ ᒪᓕᒐᓕᐅᕐᕕᖕᒧᑦ.  ᖃᖓᐅᓕᕌᖓᑦ, ᑖᒃᑯᐊ 

ᑲᑎᒪᔨᓕᕆᔩᑦ ᑎᓕᐅᕆᔪᓐᓇᖅᑐᑦ ᐱᔾᔪᑎᒋᓪᓗᒍ ᐊᐅᓚᓂᖏᑦ ᐊᐅᓪᓚᕕᖏᑦᑕ ᐃᖕᒥᒃᑰᖅᑐᑦ 

ᑎᒃᑯᐊᖅᑕᐅᓯᒪᔪᑦ  ᐱᔾᔪᑎᒋᓪᓗᒋᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔾᔪᑕᐅᔪᑦ, ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᐅᓚᑦᓯᔾᔪᑕᐅᔪᑦ, ᑳᓐᑐᕌᒃᑎᑦᓯᓂᖅ ᐊᒻᒪ ᓂᐅᕕᖃᑦᑕᕐᓂᖅ. 

 

ᑮᓇᐅᔭᑎᒍᑦ ᐃᑲᔪᖅᑕᐅᓂᖏᑦ 

 

ᐊᑯᓐᖓᓐᓂ 1999 ᐊᒻᒪ 2019, ᑖᓐᓇ ᐊᓪᓚᒡᕕᐊ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᐅᑉ ᐃᓂᖃᓚᐅᖅᑐᖅ ᔭᓗᓇᐃᕝ, ᓄᓇᑦᓯᐊᖅ, ᑖᓐᓇ ᐊᓪᓚᒡᕕᕐᒃ ᐱᔨᑦᓯᖅᑎᐅᓚᐅᖅᑐᖅ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᓪᓗᓂ ᓄᓇᕗᒧᑦ ᐊᒻᒪ ᓄᓇᑦᓯᐊᕐᒧᑦ.  

ᐃᓚᖏᑦ ᐊᑭᖏᑦ ᐊᐅᓚᔾᔪᑕᐅᔪᑦ ᐊᓪᓚᒡᕕᖕᒧᑦ ᐊᕕᒍᑕᐅᓯᒪᓚᐅᖅᑐᑦ ᑖᒃᑯᓅᓐᖓ ᒪᕐᕉᖕᓄᑦ 

ᒪᓕᒐᓕᐅᕐᕖᖕᓄᑦ.  ᑖᓐᓇ ᐃᓂᒦᑦᑐᖅ ᐅᖃᖅᓯᒪᔪᖅ ᓄᖅᑲᓛᓕᕐᓂᕐᒥᓂᒃ ᓄᓐᖑᐊᓂ ᑎᒃᑯᐊᖅᑕᐅᓯᒪᓂᐊᑕ 

ᐃᓱᓕᕝᕕᐊᓄᑦ ᒫᔾᔨ 5, 2020.  ᐊᓪᓚᒃᕕᖕᒥᑦ ᓇᓗᓇᐃᖅᓯᒪᔪᖃᓕᖅᑐᖅ ᐃᖃᓗᖕᓂᑦ ᑖᑦᓱᒧᖓ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒧᑦ. 

 

ᑕᒫᓃᑦᑐᑦ ᐊᕐᕌᒍᑕᒫᑦ ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᔾᔪᑎᓄᑦ ᑮᓇᐅᔭᖅᑐᑎᒃᓴᑦ: $125,000 (ᒫᓐᓇ 

ᕿᒥᕐᕈᔭᐅᔪᖅ). 

 

 ᐃᖅᑲᓇᐃᔭᖅᑐᓕᕆᓂᖅ 

 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐅᓪᓗᓕᒫᖅᑕᖅᑐᓂᒃ ᐊᒻᒪ 

ᐃᖅᑲᓇᐃᔭᑲᐃᓐᓇᖅᑐᒃᓴᓂᒃ ᐃᖅᑲᓇᐃᔭᖅᑎᑖᕈᓐᓇᖅᑐᖅ ᐊᒻᒪ ᒪᓕᒐᓕᕆᔨᑖᕈᓐᓇᖅᑐᓂ, ᖃᐅᔨᒪᔨᑕᕐᓂᒃ 

ᐊᒻᒪ ᐊᓯᖏᓐᓂᒃ ᐃᓄᖕᓂᑦ ᐊᑐᕈᐊᖃᖅᑕᒥᓂᒃ ᐱᓕᕆᐊᒃᓴᒥᓂᒃ ᐱᓕᕆᓗᓂ ᐊᓪᓚᒡᕕᖕᒥ.  

ᐃᖅᑲᓇᐃᔭᖅᑎᖏᑦ ᑖᑦᓱᒪ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐃᓚᒋᔭᐅᔪᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪ ᐃᓕᖅᑯᓯᐅᒋᐊᓖᑦ ᐊᑐᖅᑕᐅᕙᒃᑐᑦ 

ᒪᓕᒃᑐᒋᑦ ᓈᒻᒪᒃᑐᑦ ᓄᓇᕗᑦ ᒐᕙᒪᖏᑦᑕ ᐱᔪᓐᓇᐅᑎᖏᑦ, ᐃᓚᐅᓪᓗᑎᒃ ᑖᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᑦ ᐱᖁᔭᖓᑦ ᐊᒻᒪ ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᒍᑕᐅᒋᐊᓖᑦ. 

V.  ᐱᓕᒻᒪᒃᓴᕐᓂᖅ ᐊᒻᒪ ᑲᑐᔾᔨᖃᑎᒌᖏᑦ 

 

ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒧᑦ ᐃᓚᐅᖃᑦᑕᖅᑐᖅ ᐊᕐᕌᒍᑕᒫᑦ 

ᑲᑎᒪᕕᒡᔪᐊᕐᓂᐅᔪᒧᑦ ᐱᖃᑎᒋᓪᓗᒋᑦ ᒐᕙᒪᑐᖃᒃᑯᓐᓂ, ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐊᒻᒪ ᐅᑭᐅᖅᑕᖅᑑᑉ 

ᐊᕕᒃᑐᖅᓯᒪᓂᖏᓐᓂ ᑲᒥᓯᓇᐅᖃᑎᒥᓂᒃ.  ᖃᖓᐅᓕᕌᖓᑦ, ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐃᓚᐅᖃᑦᑕᕐᓂᐊᕐᒥᔪᖅ ᐊᕕᒃᑐᖅᓯᒪᔫᓃᓐᖔᖅᑐᑦ ᑲᑎᒪᓂᖏᓐᓄᑦ 

ᐱᔾᔪᑎᖃᖅᑐᓂᒃ ᓲᕐᓗ ᖃᐅᔨᒪᔭᕆᐊᖃᖅᑐᓂᒃ ᖃᕆᓴᐅᔭᒃᑯᑦ ᑎᑎᖅᑲᖁᑎᖃᕐᓂᖅ.  ᑖᓐᓇ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓂᕆᐅᒋᔭᐅᔪᖅ ᐃᖕᒥᓂᒃ 

ᐅᖃᓕᒫᖃᑦᑕᕆᐊᖃᕐᓂᖓ ᐊᖑᑎᓯᒪᖁᓪᓗᒍ ᐅᓪᓗᒥᒨᖓᔪᓂᒃ ᐱᕙᓪᓕᐊᔪᓂᒃ ᐊᑑᑎᖃᖅᓂᒃ 

ᐱᓕᕆᐊᖏᓐᓄᑦ ᐊᑐᕈᓐᓇᕐᓂᕐᒥᑦ ᑐᑭᓯᒋᐊᕈᑎᒃᓴᓂᒃ ᐊᒻᒪ ᓴᐳᔾᔭᐅᓯᒪᓂᖏᓐᓂᒃ ᑲᓐᖑᓇᖅᑐᓕᕆᓂᖅ.  

 

 

VI. ᒪᓕᒋᐊᓖᑦ ᐊᒻᒪ ᖃᓄᐃᓕᖓᓂᖏᑦ ᐃᖅᑲᓇᐃᔭᕐᓂᐅᑉ 

 

ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᑎᒃᑯᐊᖅᑕᐅᕙᒃᑐᖅ ᓄᓇᕗᑦ 

ᑲᒥᓯᓇᖓᓄᑦ ᐊᑐᓕᖁᔨᑎᓪᓗᒋᑦ ᒪᓕᒐᓕᐅᕐᕕᒃ ᑕᓪᓕᒪᓄᑦ ᐊᕐᕌᒍᓄᑦ ᐊᑕᓂᐊᕐᓗᓂ ᐊᓪᓚᒡᕕᖕᒥ.  ᑖᓐᓇ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐊᓪᓚᒡᕕᖕᒦᓐᓂᕐᒥᓂ ᐱᑦᓯᐊᕋᓱᐊᕆᐊᓕᒃ.  

ᑖᓐᓇ ᓄᓇᕗᒧᑦ ᑲᒥᓯᓇ, ᐊᑐᓕᖁᔨᑎᓪᓗᒍ ᒪᓕᒐᓕᐅᕐᕕᒃ, ᐃᒪᐃᒍᓐᓇᖅᑐᖅ ᐱᔾᔪᑎᖃᕐᓗᓂ ᐅᕝᕙᓘᓐᓃᑦ 

ᐊᔪᖅᐸᑕ, ᓄᖅᑲᖓᑲᐃᓐᓇᖅᑎᑦᓯᔪᓐᓇᖅᑐᖅ ᐅᕝᕙᓘᓐᓃᑦ ᐲᕐᓗᒍ ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ. 

 

ᑖᒃᑯᐊ ᑲᑎᒪᔨᓕᕆᔨᖏᑦ ᒪᓕᒐᓕᐅᕐᕕᐅᑉ ᐊᖏᕈᑎᖃᖅᐸᒃᑦ ᑖᒃᑯᓂᖓ ᐊᑭᓕᖅᑐᖅᑕᐅᔾᔪᑎᒃᓴᓂᒃ  

ᐃᓘᓐᓇᖏᓐᓄᑦ ᐃᖕᒥᒃᑰᖅᑐᓕᒫᓄᑦ ᑎᒃᑯᐊᖅᑕᐅᓯᒪᔪᓄᑦ ᒪᓕᒐᓕᐅᕐᕕᖕᒧᑦ. ᑲᑎᖅᓱᖅᓯᒪᔪᓂᑦ 

ᑮᓇᐅᔾᔭᓵᒃᓴᓂᒃ ᑕᓪᓕᒪᓄᑦ ᐊᕐᕌᒍᓄᑦ ᑎᒃᑯᐊᖅᑕᐅᓯᒪᕕᖏᓐᓄᑦ ᐋᖅᑭᑦᑕᐅᓯᒪᓲᑦ. ᑖᓐᓇ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐃᓚᒋᔭᐅᓐᖏᒃᑲᓗᐊᖅᑎᓪᓗᒍ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑐᑭᖏᑎᒍᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ, ᑖᒃᑯᐊ ᑮᓇᐅᔾᔭᓵᒃᓴᖏᑦ 

ᐃᑲᔫᓯᐊᒃᓴᖏᓪᓗ ᐊᔾᔨᖃᐸᓗᑐᑦᑐᑦ ᐱᔭᐅᔪᓐᓇᖃᑦᑕᖅᑐᓂᒃ ᐊᖏᔪᖅᑲᐅᑎᐅᔪᓄᑦ ᓄᓇᕗᒥ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᓄᑦ. ᓇᓗᓇᐃᖅᑐᖅᓯᒪᔪᑦ ᐃᖅᑲᓇᐃᔮᒥ ᒪᓕᑦᑕᐅᔭᕆᐊᓖᑦ ᑕ−ᕗᖓᓗ ᐊᑦᑐᐊᓂᓖᑦ 

ᐃᑲᔫᓯᐊᒃᓴᑦ ᓇᓗᓇᐃᖅᑕᐅᓯᒪᒐᔭᖅᑐᑦ ᐃᖅᑲᓇᐃᔭᕐᓂᕐᒧᑦ ᑳᓐᑐᕌᖓᓂ. 

 

 

ᑖᓐᓇ ᐊᓪᓚᒡᕕᐊ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐃᓂᖃᖅᑐᖅ ᐃᖃᓗᐃᑦ, 

ᓄᓇᕗᑦ. 

 

 

VIII. ᓇᓗᖅᑯᑎᒋᐊᖃᓐᖏᓐᓂᖅ  

 

ᐊᑐᖅᑕᐅᒍᒪᓂᖓ ᑖᑦᓱᒪ ᐃᓂᐅᔫᑉ ᐱᑕᖃᕆᐊᖃᕈᑕᐅᔪᖅ ᐊᔪᓐᖏᑦᓯᐊᖅᑐᒥᒃ ᐊᒻᒪ ᐃᑲᔪᕈᓐᓇᕐᓗᓂ 

ᐅᖓᑖᓄᑦ ᐃᓕᓐᓂᐊᖅᓯᒪᔭᖏᑦᑕ ᐊᔪᕈᓐᓃᕈᑎᒋᓯᒪᔭᖏᑦᑕ.  ᑕᒪᑐᒪ ᖄᖓᒍᑦ ᐃᓕᓐᓂᐊᖅᓯᒪᒋᐊᖃᕐᓂᐅᑉ 

ᐊᒻᒪ ᐱᓕᕆᐊᒥᓄᑦ ᐃᓕᑕᕆᔭᐅᔾᔪᑎᖃᕆᐊᖃᕐᓂᐅᑉ ᑖᑦᓱᒧᖓ ᐱᓕᕆᐊᒧᑦ, ᑖᓐᓇ 

ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓇᓗᓇᐃᖅᓯᔪᓐᓇᕆᐊᓕᒃ ᐊᔪᓐᖏᓐᓂᕐᒥᓂᒃ 

ᐊᑐᖅᑎᑦᓯᓗᓂ ᓇᓕᒧᒌᒃᑎᑦᓯᓂᕐᒥᑦ, ᑐᑭᖃᕆᐊᕐᓂᕐᒥᑦ ᐊᕐᓗᓂ ᐱᓕᕆᐊᒥᓂᒃ ᐱᓕᕆᓗᓂ, ᐊᑐᕋᓗᐊᕐᓗᓂ 

ᐋᖅᑭᒍᔾᔨᒋᐊᖃᕐᓂᕐᒥᑦ ᐊᒻᒪ ᑕᑯᒃᓴᐅᑎᑦᓯᓗᓂ ᐃᓚᐃᓐᓈᖏᓐᓂᕐᒥᑦ ᐊᒻᒪ ᐅᒃᐱᕆᔭᐅᔪᓐᓇᕐᓂᕐᒥᑦ. 

ᐊᑐᕈᓐᓇᑦᓯᐊᕆᐊᖃᖅᑐᑦ ᒪᓕᒐᕐᓂᒃ ᐊᒻᒪ ᒐᔭᒪᒃᑯᑦ ᐃᓕᖅᑯᓯᖏᓐᓂᒃ ᑕᒪᓐᓇ ᐱᑕᖃᕆᐊᖃᓪᓚᕆᒃᑐᖅ.  

ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᑐᑭᓯᐅᒪᒋᐊᓕᒃ ᑐᓐᖓᕕᒡᔪᐊᓂᒃ ᐊᒻᒪ 

ᒐᕙᒪᓕᕆᓂᕐᒨᖓᔪᓂᒃ ᑕᒡᕙᓂ ᐃᓂᐅᔪᒥ ᐊᒻᒪ ᐱᓕᕆᐊᔪᓐᓇᑦᓯᐊᕐᓗᓂ ᐊᐅᓚᔾᔪᑎᓂᒃ ᐃᑲᔫᑎᔪᓂᒃ 

ᐃᖕᒥᒃᑯᑦ ᑎᒃᑯᐊᖅᑕᐅᓯᒪᔪᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ. 

 

 

1. ᖃᐅᔨᒪᒋᐊᖃᖅᑕᖏᑦ ᐊᒻᒪ ᐃᓕᑕᕆᔭᐅᔾᔪᑎᒋᓯᒪᔭᖏᑦ 

 

 ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᒪᓕᒐᑎᒍᑦ 

ᒪᓕᒐᓕᕆᔨᐅᔪᓐᓇᕆᐊᖃᖅᑐᖅ ᓄᓇᕗᒥ.  ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐃᓕᑕᕆᔭᐅᔾᔪᑎᖃᕆᐊᖃᖅᑐᖅ ᒪᓕᒐᓕᕆᓂᕐᒥᑦ 

ᐃᓕᑕᕆᐅᔭᓯᒪᔪᓂᒃ ᑲᓇᑕᒥ ᓯᓚᑦᑐᖅᓴᕐᕕᒡᔪᐊᓂᒃ.  ᑖᓐᓇ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ  ᐃᓚᐅᓕᖅᑎᒋᐊᖃᖅᑐᖅ ᑕᒡᕙᓂ ᒪᓕᒐᓕᕆᔨᐅᔪᑦ 

ᑲᑐᔾᔨᖃᑎᒌᖏᓐᓄᑦ ᓄᓇᕗᒥ. 

 

2. ᖃᐅᔨᒪᓃᑦ,  ᐱᓕᕆᓯᒪᓃᓪᓗ 

 

 ᖃᐅᔨᒪᓂᖃᑦᓯᐊᕆᐊᓕᒃ ᐊᐅᓚᔾᔪᑕᐅᔪᓂᒃ ᐱᖁᔭᕐᓄᑦ, ᐃᓚᐅᓗᑎᒃ ᑐᓐᖓᕕᐅᔪᑦ 

ᓴᐃᒪᖃᑎᒌᒍᑕᐅᔪᓄᑦ ᕿᒥᕐᕈᓗᓂ ᐊᒻᒪ ᖃᐅᔨᓴᕐᓂᖃᕐᓗᓂ. 

 

 ᑐᑭᓯᐅᒪᓂᖃᑦᓯᐊᕐᓗᓂ ᓴᖑᕙᓪᓕᐊᔪᓂᒃ  ᐱᔾᔪᑎᒋᓪᓗᒋᑦ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᒃᓴᓂᒃ 

ᐊᒻᒪ ᓴᐳᔾᔭᐅᓯᒪᓂᖏᓐᓂᒃ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᑦ; ᐊᒻᒪ 

 

 ᖃᐅᔨᒪᓂᖃᕐᓗᓂ ᑲᓇᑕᒥ ᒪᓕᒐᓕᐅᕐᕖᑦ ᐊᐅᓚᔾᔪᑎᖏᓐᓂᒃ ᐊᒻᒪ ᑐᑭᓯᐅᒪᓂᖃᕐᓗᓂ 

ᐊᔾᔨᐅᖏᑦᑐᓂᒃ ᐃᓕᖅᑯᓯᖃᕐᓂᖏᓐᓂᒃ ᓄᓇᕗᑦ ᒪᓕᒐᓕᐅᕐᕕᐊ. 

 

3. ᐊᔪᓐᖏᓐᓂᖏᑦ, ᐱᔪᓐᓇᕐᓂᖏᓪᓗ 

 

 ᐅᖃᕈᓐᓇᑦᓯᐊᕐᓂᖅ ᑕᒪᒃᑮᑎᒍ ᐃᓄᐃᑦ ᐅᖃᐅᓯᖏᑎᒍᑦ ᐊᒻᒪ ᖃᓪᓗᓈᑎᑑᕈᓐᓇᕐᓂᖅ 

ᐃᑲᔫᑎᒐᔭᖅᑐᑦ; 

 

 ᐊᑲᐅᓐᖏᓕᐅᕈᑕᐅᔪᓂᒃ-ᐋᖅᑭᒃᓱᐃᔪᓐᓇᕐᓗᓂ, ᐃᓚᐅᓗᑎᒃ ᑕᑯᒃᓴᐅᑎᑦᓯᓂᖅ 

ᐃᓚᐃᓐᓈᖏᓐᓂᒃᑯᑦ ᐊᒻᒪ ᐃᓚᐅᓐᓇᖓᒎᓐᖏᑦᑐᖅ ᖃᐅᔨᓴᕈᑎᖃᕈᓐᓇᕐᓂᕐᒥᑦ; 

 

 ᓇᓗᓇᐃᖅᑕᐅᓯᒪᓗᓂ ᕿᒥᕐᕈᔪᓐᓇᑦᓯᐊᕐᓂᕐᒥᑦ ᐊᒻᒪ ᐃᓱᒪᓕᐅᕈᑎᖃᕈᓐᓇᑦᓯᐊᕐᓂᕐᒥᑦ; 

 

 ᑎᑎᕋᕈᓐᓇᑦᓯᐊᕐᓗᓂ, ᐃᓚᐅᓗᑎᒃ ᐸᕐᓇᐃᔪᓐᓇᕐᓂᖅ ᑎᑎᕋᖅᓯᒪᓗᒋᑦ ᐃᓱᒪᓕᐅᕈᑎᓂ 

ᐅᕝᕙᓘᓐᓃᑦ ᐊᔾᔨᐸᓗᖏᓐᓂᒃ ᑎᑎᖅᑲᓂᒃ; ᐊᒻᒪ 

 

 ᓴᓐᖏᔪᒥᒃ ᑮᓇᐅᔭᓕᕆᔪᓐᓇᕐᓗᓂ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒥᑦ ᐊᐅᓚᑦᓯᔪᓐᓇᑦᓯᐊᕐᓗᓂ 

ᐃᓚᐅᓗᑎᒃ ᑲᔪᖏᓴᐃᓂᖅ ᐊᒻᒪ ᓯᕗᓕᖅᑎᐅᔪᓐᓇᕐᓂᖅ ᑎᑭᒐᓱᐊᖅᑎᓪᓗᒋᑦ 

ᑖᒃᑯᓂᖓᑦᓴᐃᓐᓇᖅ ᑐᕌᖅᑕᐅᔪᓂᒃ. 

 

 


